
KORSIKA. Nazionalisten iritzian, legegaia gutxienekoan geratu da, 
eta eskuinekoen aburuz, aldiz, eskumen gehiago lor zitekeen 

Autonomia legegaia hobetu 
nahi dute hautetsi gehienek 
Senatuan eztabaidatzea eta Legebiltzarrean 
berraztertzea baliagarri izatea espero dute 
Erredakzioa I DONOSTIA 

Frantziako Asanblea Naziona
lean Lionel Jospin lehen minis
troak Korsikarentzat bultzatu
tako estatutu berria lehen boz
kaldian onartzeak ez ditu erabat 
pozik utzi haren alde dauden 
korsikar hautetsiak. Haiek es
pero dute Senatuan datorren 
urrian eztabaidatzea eta Lege
biltzarrean bigarren aldiz azter
tutzea legegaiari hobekuntzak 
ekartzeko baliagarri izango 
dela. 

Jean-Guy Talamoni Corsica 
Nazione abertzale egiturako 
hautetsiaren iritzian, iragan as
teartean Frantziako diputatuek 
onartutako testua gutxieneko
an geratu da, eta oro har «oso 
eskastzat» jo du. «Sozialistak ez 
dira gai izan eskuineko eta ez
kerreko agintari politikoen pre
sioei buru emateko», eman du 
aditzerat Talamonik. 

Korsikako Lurralde Asanble
ari Frantziako legeak egokitze
ko ahala emango dion estatutu 
berriko lehendabiziko arauari 
dagokionez, hauxe esan zuen 
hautetsi abertzaleak: «Ez dator 
bat 2000ko uztailean Gober
nuarekin izan genuen elkarriz
ketan hitzartutakoarekin; gai
nerat, nekazaritza, arrantza eta 
basoen kudeakuntza alorretako 
eskumenak ez zaizkio eman 
Korsikako Lurralde Asanblea
ri». 

Talamonik tamalezkotzat jo 
zuen fiskalitate arloari dagokio
nez legegaiak oraingoz hitzar
tzen duena: «Korsikako gizarte 

JEAN BAGGIONI 
Lurralde Asanbleako exekutibo burua 

«Onartezina da arazorik 
sor ez lezaketen 
eskumenak ez onartzea, 
guretzat horiek 
funtsezkoak dira-eta» 

eta ekonomia garapenerako 
premiazkoak diren baliabidee
tatik bakar bat ere ez baita ager
tzen». 

Jean Baggioniren 
iritzi kritikoa 
Ikusmolde horiekin, gutxi gora
behera, bat dator Jean Baggioni 
Korsikako Lurralde Asanbleako 
kontseilu eragileko presidente 
eta RPR alderdi eskuindarreko 
kidea. Ezen, haren aburuz, 
«onartezina da ez diezazkigu
ten eman arazorik sor ez lezake
ten eskumen batzuk, haiek, alta, 
funtsezkoak direlarik gure insti
tuzioak modu eraginkorrean 
ibili daitezen». 

Hortaz, Baggioniren iritziz, 
«atal horietan legegaia ez balitz 
hobetua, Korsikak ez luke bere 
esku izango zinezko garapen 
politika baten bitartekorik». Hi
tzetan zuhurrago ari izan zen 
arren, Lurralde Asanbleako 
presidente Jose Rossik aditze
rat eman zuen espero duela es
tatutu proiektuari oraingoz 
Frantziako lege instituzioetan 
egiteko geratzen zaion bidea 
onuragarria izango dela esku-

'HURBILTASUN EKO DEMOKRAZIA' 

Gobernuak dezentralizazioari 
beste bultzada bat eman gogo dio 
1982. urtean, Gaston Deferre Barne ministro sozialistaren 
eskutik abian jarri zen dezentralizazio politikari beste bultza
da bat emango dion «hurbiltasun eko demokraziaren aldeko 
legegaia» onartu zuen atzo Frantziako Ministro Kontseiluak. 
Testu hori ekainaren 12tik aurrera eztabaidatuko dute Asan
blea Nazionalean. Horren barruan zehaztuko dira Frantziako 
eskualdeei Parisek utz liezazkiekeen eskumenak. Haatik, atal 
horri dagokionez, Daniel Vaillantek ez zuen argibide askorik 
ekarri, eskumen horiek «sinpleenak eta adostasun zabalene
koenak» izan behar dutela baizik. Haatik, eskualdeei eskume
nak uzteko baino gehiago, legegaiak udalerrietako funtziona
mendu demokratikoa hobetzeko xedea du. 

men transferentzien kontuan 
hobekuntzak lortzeko. Korsika
ri autonomia mugatu bat eman
go dion estatutu berriaren aur
kari bipila agertu den Emile 
Zuccarelli ezkerreko ak, berriz, 
espero du legegaiari egingo 
zaizkion aldaketak ez direla 
Frantziako Konstituzioarekin 
bateraezinak izango. «Baina 
kezkagarriena 2004tik bultzatu
ko den etapa da; ordutik aurre
ra, Korsikak ez luke izan behar 
salbuespena Frantziako Konsti
tuzioaren alderat». 

Alderdi berekoa izan arren, 
jarrera horrekin ez dator bat 
Paul Giaccobi Korsika Garaiko 
Kontseilu Nagusiko presiden
tea, pozik agertu baitzen Fran
tziako Asanblea Nazionalak 
eman oniritziarekin. 

Lionel Jospin Frantziako lehen ministroa, Asanblea Nazionalean. 


